
  

UAGUTSINNUT SAAFFIGINNINNERIT 

Meeqqat, inuusuttut, angajoqqaat, atuarfiit kiisalu meeqqeriviit 

MISI-mut siunnersorneqarnissaminnik 

aqqutissiuunneqarnissaminnillu saaffiginnissuteqarsinnaapput. 

 

Qeqqani MISI Sisimiut 
Qeqqata Kommunia 

Makkorsip aqq. 6 
3911 Sisimiut 

Telefon: (+299) 86 55 40 
Mail: misi@qeqqata gl 

 
Qeqqani MISI Maniitsoq 

Qeqqata Kommunia 
Kuuttaartoq 8 

3912 Maniitsoq 
Telefon: (+299) 81 78 46  (+299) 81 78 14 

Mail: misi@qeqqata gl 
 
 

             

 

 

 

 

 

QEQQANI MISI 

 

 

Ammasarfiit 
Ataasinngorneq marlunngorneq sisamanngorneq 

tallimanngorneq 
10.00-15.00 

Pingasunngorneq: Matoqqasarpoq. 

 KIKKUUVUGUT 

Qeqqani MISI susassaqarfiuvoq siunnersuillunilu 

aqqutissiuisartoq, meeqqanut inuusuttunullu 0 - 18 ukiulinnut 

sullissisoq angajoqqaat, atuarfiit meeqqeriviillu suleqatigalugit. 

Meeqqat inuusuttullu atugarissaarnissamut, ineriartornissamut 

ilikkagaqartarnissamullu periarfissaannik qaffassaanissaq 

suliatsinnut siunertaavoq. 

Qeqqani MISI akimortumik suleqatigiiffiuvoq ukuninnga 

inuttaqartoq; tarnip pissusaanik ilisimasallit, perorsaanikkut 

tarnikkullu siunnersortit, oqallorissaasoq kiisalu allaffimmi 

ikiortaaneq. Taakkua sinaakkusersukkanut marlunnut 

agguataaqqapput Sisimiuni immikkoortortamut Maniitsumilu 

immikkoortortamut. 

 

 

 

SULLIKKUSUTAGUT 

Qeqqani MISI annerusumik meeqqanik inuusuttunillu ima 

misigisaqarsimasunik sullitaqartarpoq: 

 

- Ineriartornikkut unammillernartitallit 

- Misigissutsitigut unammillernartitallit 

- Atuagarsornikkut unammillernartitallit 

- Pissusilersuutitigut unammillernartitallit  

- Timikkut tarnikkullu pisinnaasatigut appasissut  

- Inuit akornanniinnissaminnik unammillernartitallit 

- Oqaatsititgut, oqalunniarnermikkut tusaaniarnermikkullu  

   unammillernartitallit 

 

 

 

Meeqqat inuusuttullu akornganniittut inersimasut tassaapput 

atugarissaarnermik, ilikkariartornermik ineriartornermillu 

avatangiisinik pitsaasunik pilersitsisussat. Taamaammat MISI’p 

siunnersuisarnerisa aqqutissiuisarnerisalu annerpaarpaartaat 

angajoqqaanut sammisuuvoq kiisalu atuarfinni meeqqerivinnilu 

ilisimasaqarluartunut. 

Meeqqat assigiinngitsunik pisariaqartitaqarput 

assigiinngitsunillu pissuseqarsinnaallutik. Taamaammat 

ingerlaaserisat kiisalu siunnersuisarnerit MISI-p 

neqeroorutigisartagai assigiinngittarsinnaapput. 

Sapinngisamik siusinnerusumik MISI-mut 

saaffiginnittoqarsinnaappat taava suliamik 

pinaveersaartitsisumik anneruumik pilersitsinissamut 

periarfissat pitsaanerussapput, tassani meeqqat inuusuttullu 

unammillernartitaat aporfittut misinnarsinnginnerini 

iliuuseqarfigineqarsinnaassallutillu 

tapersersorneqarsinnaalissallutik. 

 


